FEY ENFOMASYON SOU LASANTE PIBLIK NAN MASSACHUSETTS

Kisa ENFEKSYON NEMOKOSIK ye ?

Se yon bakteri (jém) ki lakoz enfeksyon nemokosik ki bay pwoblém nan poumoun
(nemoni), san (bakteryemi), epi sou manbran ki kouvri sevo a (menenjit). Gen anpil chans
pou enfeksyon an komanse nan sezon livé ak prentan, men gen moun ki ka trape nenpot
le. Senptom pi komen yo se frison, fyev, doule nan pwatrin, souf kout, ak gwo tous. Gen
kék moun ki vomi oubyen ki gen kriz malkadi. Enfeksyon nemokosik touye plizyé mil
granmoun chak lane isit nan peyi Etazini.

Kijan enfeksyon nemokosik pwopaje ?

Jem la pwopaje swa nan kontak ak moun ki soufri enfeksyon nemokosik oswa nan kontak
ak moun ki gen jém la nan goj yo. Jem ki lakoz maladi a ka rete nan nen ak goj anpil
timoun ak adilt ki gen bon sante san ke yo pa malad.

Kilés ki ka gen ENFEKSYON NEMOKOSIK ?

Nenpot moun ka gen enfeksyon nemokosik ? Moun ki gen pi plis chans pou yo trape li se
jen timoun, granmoun ki gen omwen 65 an, moun nan nenpot laj ki gen kek maladi
kwonik, ak moun ki gen sistem iminiteé febli.

Eske enfeksyon nemokosik danjre ?

Wi. Li ka danjre. Enfeksyon nemokosik se youn nan maladi ki touye men ke n ka anpeche
nan peyi isit la si moun pran vaksen pou anpeche gen enfeksyon an. Gen, chak lane, plizyé
mil moun ki bezwen tretman lopital e gen jis 5,500 moun ki mouri poutét enfeksyon
nemokosik. Enfeksyon nemokosik lakoz pi plis pase yon tyé maladi nemonik adilt
genyen. Se limenm tou ki pi plis lakdz nemoni, enfeksyon san ak enfeksyon nan zoréy pou
timoun.

Ki tretman pou syiv pou enfeksyon nemokosik ?

Tretman nemokosik fét ak antibyotik. Gen kek kote kote yon tyé nan enfeksyon
nemokosik yo gen rezistans ak antibyotik, kidonk tretman ka pi difisil. Moun ki gen gwo
enfeksyon nemokosik ka gen pou resevwa tretman nan lopital, epi pafwa nan depatman
swen entansif.

Eske li posib pou anpeche gen enfeksyon nemokosik ?

Wi. Gen de kalite vaksen pou anpeche enfeksyon an. Vaksen polisakarid nemokosik
(PPV23) pwoteje kont tout 23 kalite nemokosik ki gen plis chans pou yo fé gran timoun
ak adilt malad, men vaksen an otorize pou moun ki gen omwen laj 2 an. Vaksen konjige
nemokosik (PCV7) pwoteje kont tout 7 kalite bakteri nemokosik ki gen plis chans pou yo
bay jen timoun enfeksyon, e vaksen an otorize ni pou tibebe ni pou timoun ki poko gen laj
5an.

Ki moun ki pou resevwa yon vaksen nemokosik (ppv23) ?

Gen plizyé rezon pouki yon moun ka gen plis chans pou yo trape enfeksyon nemokosik e
kidonk resevwa vaksen nemokosik. Adilt dwe pale ak dokte kap syiv yo se pou we Ki
vaksen yo bezwen, sitou si adilt lan gen ant laj 50 ak 65 an.

PPV23 rekomande pou :
e Tout moun ki gen laj 65 an oswa Ki pi gran.
e Moun ki rete nan nursing home oubyen nan Iot lopital ki ofri swen pwolonje.

Moun ki gen ant laj 2 — 64 an epi ki gen maladi sa yo :

e Pwoblém ke oubyen poumon ki kwonik, dyabét, pwoblem fwa, enplantasyon kolee
nan zorey oubyen pet likid serafolachidyen.

e Sistéem iminité febli, poutét maladi tankou depranositoz, wete chenn do, mank ren,
kanse, transplantasyon ogan, medikaman ki febli sisttm iminite, ak enfeksyon VIH
ak SIDA. Pifdo moun pa bezwen plis pase yon grenn doz vaksen nemokosik
(PPV23) a. Si w gen omwen laj 65 an oubyen si w gen yon pwoblem medikal
kwonik, se pou w pale ak dokté oubyen enfimyé a pou w we si w ta bezwen
yon piki rapé. Pa bliye se pou w kenbe dosye sou tout vaksen ou pran pou w
ka konnen ki lé wap bezwen yon Iot.

Ki moun ki bezwen yon vaksen konjige (pcv7) ?
Tout timoun Ki gen laj ant 6 semen ak 23 mwa

Timoun ki gen ant 2 a 5 an epi ki soufri:
e Pwoblém ke oubyen poumon ki kwonik, dyabét, pwoblem fwa, enplantasyon kolee
nan zorey oubyen pet likid serafolachidyen.
e Sistem iminité febli, poutét depranositoz, wete chenn do, mank ren, kanse,
transplantasyon 0gan, medikaman ki febli sistem iminite, ak enfeksyon VIH ak
SIDA.

Timoun ki gen bon sante epi ki nan laj 24 - 59 mwa men ki poko resevwa tout doz vaksen
PCV27 la fét pou yo resevwa yon doz oubyen plis. Mande dokte a si pitit ou gen pou li
pran yon lot doz nan vaksen sa a.

Ki avantaj ki gen nan vaksen nemokosik la ?

Tout vaksen ka bay moun efe segondé. Gen kék moun ki pran vaksen nemokosik e ki pa
twop anfle epi pa gen twop doule nan bra kote yo ba li piki a. Sa pa dire plis pase 2 jou.
Gen ket timoun ki ka gen yon fyev pandan detwa jou apré yo pran PCV7. Lot efé segonde,
tankou doulé misk, ak gwo efe segonde, tankou aléji pa bagay ki rive fasil.

Nou ka bay PPV23 ak PCV7 menm le ak tout 10t vaksen, men pinga bay yo nan menm lé.

Ki kote mwen ka jwenn plis enfomasyon ?

e Nan men dokté, enfimye oubyen Klinik la, oubyen depatman sante piblik lokal la
(wap jwenn li make nan anye telefon lan nan seksyon biwo gouvénmantal yo).

e Depatman Sante Piblik nan Leta Massachusetts, pwogram vaksinasyon (617)
983/6800 oubyen rele gratis nan
(888) -658-2850, oubyen sou sit enténet MDPH nan www.mass.gov/dph/.

Biwo Rejyon Nodes Tewksbury (978) 851-7261
Biwo Rejyon Sant West Boylston (508) 792-7880
Biwo Rejyon Sidés Taunton (508) 977-3709
Biwo Rejyon Metro/Boston* Jamaica Plain (617) 983-6860
Biwo Rejyon Wes Ambherst (413) 545-6600

*Epi dokté ak moun ki rete nan Boston ka rele Oganis Sante Piblik nan Boston nan (617)
534-5611.

e Nimewo Telefon pou Enfomasyon sou Vaksen Nasyonal CDC
CDC-INFO 1-800-CDC-INFO (800-232-4636) 1-888-232-6348 TTY 24 sou 24
Adres imel : cdcinfo@cdc.gov

Pneumococcal Disease Fact Sheet, Haitian Creole

